
"energia-komunitatea 
etxea bero izateko 
eskubidea da"

Sakonean

Urteurrenean, 
burua kezka
Covid-19agatik itxialdia hasi eta urtebetera buru gaixotasunen bilakaera aztertu dute hainbat aditu eta 
elkartek. oro har, pandemiaren hurrengo eritasun olatua arlo horretan gerta daitekeela ohartarazi dute, arlo 
batzuetan "kolpea" jadanik antzeman duten arren.
testua: Jon rejado argazkia: unsplash

U
rte bat beteko da martxoaren 15ean Covid 19ari 
aurre egiteko itxialdia ezarri zenetik. Ordutik 
igarotako hamabi hilabeteetan luze hitz egin da 
gorputzaren osasunaz. Buru osasuna ere izan da 
mintzagai, baina maila apalagoan. Buru 
gaixotasunak dituzten pertsonekin lan egiten 
duten Arabako aditu eta elkarteek epe horretan 

gertatutakoaz hausnartu dute, eta etorkizunera begirako hausnarketa 
nahiko bateratua egin dute: neurriak behar dira, pandemiak 
ekarritako hurrengo goraldia buru gaixotasunena izan ez dadin. 

Buru gaixotasunekin gerta daitekeena azaltzeko historian jazo 
diren ezbeharretara jo du Edorta Elizagaratek, Arabako Buru Osasun 
Sareko Psikiatria Zerbitzuko buruak. Azaldu du hondamendi natural 
edo ekonomikoetan denbora epe bat behar dela buru osasunarekin 
lotutako gorabeherak antzemateko. Ezbeharretan herritarrek bizi 
dituzten "galerak" dituzten ondorioekin elkartu du "atzerapen" hori: 
gertuko pertsonenak, harreman faltarenak, ekonomikoak... 
"Normaltasuna berreskuratzen denean agerikoagoa da galera hori, 
eta orduan heldu ohi da laguntza eskatzeko unea". 

Jose Miguel Colinok, Asafeseko gizarte langileak, ildo beretik jo du 
bere hausnarketan. Buru Gaixotasuna duten Pertsonen eta Senideen 
Arabako Elkarteak hausnartu du gaur egun arazo bat dagoela, baina 
aurreratu du goiz dela "ondorio guztiak ateratzeko"; hau da, 
denborak utziko du hartutako neurrien eragina agerian. Edonola 
ere, uste dute arazoa "larria" izango dela. "Normaltasuna 
heltzerakoan espero dugu guk ere kolpe handiena".

Arlokako eragina
Ana Herrezuelok, Asajerreko psikologoetako batek, azaldu du "dena 
pilatzen bezala" dagoela, pandemia egoera dela-eta. Asajerrek 
substantziarik gabeko mendekotasunak dituzten pertsonekin lan 
egiten du: jokoa, erosketak, bideojoko eta pantailekin lotutakoak… 
Bada, pantailekin sortutako arazoekin lotutako dei gehiago jaso 
dituztela antzeman dute. Hala ere, okerrena heltzeko dagoela 
gaineratu du. "Une honetan kanpotik ezarritako mugak daude, eta 
askok horiek onartzen dituzte. Iragartzen ari diren normaltasuna 
heltzean ikusiko dugu gertatzen denaren benetako neurria". 

Asafes eta Asajer elkarteek gorakada handiena heltzear dagoela 
baloratzen dute, baina beste elkarte batzuek kolpe handiena jaso 
dute dagoeneko. Hala hausnartu du Edgar Ilg-ek, Acabe Anorexia 
eta Bulimiaren Aurkako Arabako Elkartearekin kolaboratzen duen 
psikologoak. "Etorkizunean kasu gehiago egongo dira, biziko dugun 
egoerak krisiak eragingo baititu maila ezberdinetan; dena den, 
itxialdian gertatutakoa ezberdina izan zen". Eritasuna zutenek 
okerrera egin zutela azaldu du Ilgek, eta garatzeko bidean zeudenen 
prozesua azkartu zela. 

Asafesera pertsona berri batzuk jo dute azken urtean, baina "ez 
oso kopuru handian". Hala ere, testuinguruak nolabaiteko eragina 
izan duela gaineratu du Jose Miguel Colino elkarteko gizarte 
langileak; "dena saturatuta dago", ekarri du gogora. Osasun sarera 
jende gutxiago heltzen ari dela azaldu du, "beldurragatik, edo dena 
delako arrazoiarengatik". Horrez gain, oinarriko gizarte zerbitzuek 

ere lan asko daukatela gaineratu 
du, eta, horregatik, deribazioak 
zailagoak dira. "Hala ere, 
heltzen ari da jendea".  

Elizagaratek bat egin du 
kasuen goraldirik egon ez izana 
arrazoitzeko hipotesi horrekin. 
Alegia, azkeneko urtean ez da 
buru osasuna artatzeko 
zerbitzuetara jo, besteak beste, 
zerbitzu horiek ematen zuten 
arreta pandemiagatik 
baldintzatuta zegoelako. "Hori  
estalita dago, eta uneren batean 
atera daiteke; agian hori 
gertatuko da, edo agian ez, 
baina mahai gainean dagoen 
hipotesi bat da".

Elikadura nahasmenduak
Anorexia edo bulimia duten 
pertsonak pisua eta irudiari 
begira daudela gogorarazi du 
Ilg-ek, beste alde batetik. Bada, 
etxean geratu behar izateak 
eragin zuen telefono edo 
ordenagailu pantailetara 
gehiago jotzea, eta garai 
horretan biderkatu ziren 
mezuak gogora ekarri ditu 
psikologoak. "Ematen zuen 
kezkagarriena ez zela pandemia, 
loditzea baizik". Horren aurrean 
askok etxe barruan kirol asko 
egitearen edota gutxiago 

jatearen alde egin zuten. "2020ko udaz geroztik hasi ginen 
nabaritzen itxialdian gertatutakoaren ondorioak". 

Anorexia eta bulimiaz gain, betekada nahasmenduek ere gora egin 
dutela azaldu du Ilg-ek. Gaitz hori dutenek emozioak janariaren 
bitartez kontrolatzen dituzte; beraz, etxetik ezin atera egotean, 
janariz inguratuta, bizi izan den larrialdi egoeran, kasuen gorakada 
ekarri du. Alkohol kontsumoaren gorakadaz ere ohartarazi dute 
beste elkarte batzuek. 

Acabe elkartera edota Santiago Ospitaleko elikadura 
nahasmenduak artatzeko unitatera jo dutenen soslaia askotarikoa 
dela azaldu du Edgar Ilgek. Dena den, "gero eta neska gazteagoak" 
nahasmenduekin daudela aipatu du, eta gorakada berezia antzeman 
dute Batxilergoko 2. Mailan daudenen artean. "Pandemia dela-eta 
ezarritako neurrien presioari ikasketen presioa gehitu zaie, eta 
horrek ez du lagundu: klase telematikoen zailtasunak, batez besteko 
nota lortzeko nahia…".  Horrek guztiak eragin du Acabe elkartea 
zein Santiagoko unitate berezia "beteta" egotea.

'Buru osasuna guztiontzat', Asafesek 
antolatutako kanpaina. ASAFES

Sintoma edo gaixotasuna
Edorta Elizagaratek, Arabako Buru Osasun Sareko Psikiatria 
Zerbitzuko buruak, hainbat hausnarketa orokor egin ditu 
pandemiaren urteurrenean. Batetik, aitortu du "asko" publikatu 
dela aldizkari zientifikoetan, baina "kalitate gutxi" izan dutela 
ikerketa horiek. Alegia, publikatutakoaren fidagarritasuna "oso 
baxua" da, oro har. Horren harira, Elizagaratek arreta jarri du 
Osasunaren Mundu Erakundeak neke pandemikoa deitu duen 
horretan. "Sintomez ari gara, ez gaitz batez; bizitzan askotan gaude 
triste, baina horrek ez du esan nahi kasu horietan guztietan 
depresioa dugunik". Erresilientzia hitza ekarri du gogora. "Jendeak 
sufritzen du, eta ezinegona dago, baina erantzunak bilatzen ditu, 
oro har; gidariaren eserlekuan esertzeko gaitasuna du, egoerari 
erantzuteko".

Edonola ere, Elizagaratek gaineratu du Covidagatik hartutako 
erabaki batzuk "bereziki" eragin dutela gizartearen sektore zehatz 
batzuetan. Umeen eta nerabeen kontsultek gora egin dute, 
isolamenduaren eraginez, Elizagaratek nabarmendutakoaren 
arabera. "Garai horietan harreman sozial berezia behar dugu, beste 
batzuetan baino gehiago". Egoera hori bereziki nabaria izan da 
aurrez jarrera nahasmenduak zituzten umeengan. "Nerabeak ez 
dira triste jartzen depresioa dutenean; jarrera aldaketarekin 
erakusten dute hori". 

Adinekoen egoera ere gogora ekarri du Arabako Buru Osasun 
Sareko Psikiatria Zerbitzuko buruak. "Urte bortitza bizi izan dute, 

"Hau igarotakoan 
ikusiko dugu 
benetako neurria"
aNa herrezuelo, psikologoa

"Jendeak gidariaren 
lekuan Jartzeko 
gaitasuna du"
edorta elizagarate, psikiatra

egoitzetan zeudenak eta ez zeudenak". Kasu askotan, haien mundua 
gela batera mugatzen zela aipatu du, eta familiarengandik isolatuta: 
"Horrek ongizatean eragiten du, eta egoera horiek eragina izan dute".

Baliabideak eta sentsibilizazioa
Etorkizunean agerian gera daitezkeen buru gaixotasunei aurre 
egiteko, baliabide gehiago eskatu dituzte eragile guztiek. Ildo 
horretan, Elizagarate argia izan da: arreta agintari politikoengan 
jarri du arreta, nagusiki. Nabarmendu du goraldi hori lotuta egon 
daitekeela pandemiak eragindako galerekin, eta, hain zuzen ere, 
bertan esku hartzea lehentasunezkoa dela iradoki du. Birbanatzeko 
politikak jarri ditu adibide gisa, edota babes neurriak, direla sozialak 
zein ekonomikoak. Are gehiago, gaineratu du psikiatriak egin 
dezakeena neurri horiek guztiak ezarri eta "askoz beranduago" 
helduko litzatekeela. "Gerta daitekeen hori prebenitzea, eta bizi 
dugunaren guztiaren biktimak ahalik eta gutxien izatea, ez dago 
psikiatren esku". 

Horrekin lotuta, gizartean ikusezin izan ohi diren gaixotasunen 
gaineko sentsibilizazio lanaren beharra nabarmendu dute eragile 
guztiek. Ikusezintasun horren zenbait adibide aipatu dituzte, baina 
txertatze politikak aipatu dituzte hainbatek. Covidarekin gaixotzen 
diren buru erien heriotza tasa gizartearen batez bestekoaren halako bi 
da; hala eta guztiz ere, kolektibo horiek ez dituzte sartu txertaketa 
kanpainetan. Etorkizunean hori zuzenduko dela uste dute, baina 
orain arte hori egin ez izana "argigarria" dela hausnartu dute. 

Protagonista

E
nergia Berriztagarrien "neguko 
pakete normatiboa" 2020an 
onartu zuen Europako 
Batzordeak, eta horretan azkenik 
Tokiko Energia Komunitatearen 
kontzeptua jaso zuten, sistema 
energetikoaren lehen lerroan 

"pertsonak" jartzeko asmoz. EAEn figura horren 
lehen aplikazio praktikoa Arabako 
Erriberagoitiko Lasierran egin dute. Bizilagunek, 
Batzar Administratiboak, Azala espazioak eta ura 
kudeatzen duen Mendi-Haran Ur Partzuergoak 
Lasierrako Komunitate Energetikoa sortu dute. 
Jose Maria Martioda (Gasteiz, 1952) 
partzuergoko lehendakari eta Araban energia-
komunitateen sustatzaileak azaldu du 
kontsumitzaile izatetik energia-sistemaren 
ekoizle eta eragile nagusi izatera pasatzeko 
aukera ematen duela figura berriak.
Zenbat energia-komunitate daude egun Araban?
Lasierra da funtzionamenduan dagoen lehena. 
Komunitatea osatzeko prozesua martxan dago 
Tresponden, eta Urarten ere komunitate bat 
sortzen ari dira orain eta dirudienez ur-errota 

erabili nahi dute energia sortzeko. Pobesen ere 
mugitzen hasi dira eta Maurgan denbora luze 
daramate proiektuarekin. Trebiñuko Sasetan ere 
ari dira pausuak ematen, eta, halaber, Mendi-
Haran Partzuergoan parte hartzen ari diren 
zenbait herri sartzeko asmotan dabiltza.
Energiaren produkzioa "demokratizatzea" da 
komunitate hauen zutabetako bat, ezta?
Hala da. Mendi-Haran Ur Partzuergoak orain 
dela urte batzuk egin zuen energia 
berriztagarrira trantsizioa, eta energia 
kontsumitzaileen kooperatiba batean integratu 
ginen, EMASP izenekoa. Kooperatibak energia 
berriztagarria erosten du eta guri saltzen digu. 
Gainera, lortzen dituen etekin ekonomikoak 
proiektu sozialetan inbertitzen ditu. Izan ere, 
urtearen amaieran bazkide bakoitzari galdetzen 
digute non inbertitu nahi dugun lortutako etekin 
ekonomikoa. Bada, EMASPek eman zigun 
energia-komunitate hauen berri 2019an, haiek 
ere figura hori sustatu nahi zutelako. Niri azaldu 
zidatenean zer ziren Arabako Batzar 
Administratiboentzat sekulako aukera zela 
iruditu zitzaidan.

"Oinarrizko giza 
eskubide bat bezala 
ulertzen dugu energia"
joSE mAriA mArtiodA tokiko eNergia-komuNitateeN sustatzailea

tokiko komunitate energetikoak sortzeko prozesuaren sustatzailetako bat da araban jose maria martioda 
mendi-haran ur partzuergoko lehendakaria; lasierran martxan jarri dute erkidegoko lehen komunitate 
energetikoa baina lurraldeko beste herrietara ere zabaldu dute prozesua, gorbeialdera edo trebiñura kasu.
testua eta argazkiak: estitxu ugarte lopez de arkaute. 

Zer zentzutan?
XXI. mendeko sutarako sortak dira. Europan 
orain esaten ari zaizkigu hemengo herrietan 
aspaldi egiten ari garena: etxean beroa izateko 
eskubidea da tokiko komunitate energetikoa, 
energiarako eskubidea. Gainera, horrek indarra 
ematen die existitzen jarraitu nahi duten batzar 
administratiboei, XXI. mendeko produktu 
berriak ematen dizkielako burujabe izateko.
Nola antolatzen zehazki da tokiko Energia 
Komunitate bat? 
Adibide bat jartzearren, zuk zure etxean eguzki-
panelak jartzen dituzu, instalazioa ez da oso 
garestia, gaur egun 6.000 euroan egin dezakezu 
lasai asko; eta nik, 500 kilometroko inguruan bizi 
naizela, nire panelak jartzen ditut. Bada, sortzen 
dugun elektrizitatea partekatu dezakegu BEZa 
eta bidesaririk ordaindu gabe. Nola egin daiteke? 
Ados jartzen baldin bagara eta instalazio bakarra 
jartzen baldin badugu gehiago aurreztuko dugu.
Eta zer paper jokatzen du horretan Administrazio 
Batzarrak?
Administrazio bat sartzen baldin badugu tartean, 
instalazioa egiteko diru-laguntza gehiago 

eskuratuko ditugu, eta gainera Administrazio 
Batzarrak duen lugorriren bat erabil daiteke 
instalazioa jartzeko. Behetik gora sortzen den 
kezka bat da energia-komunitatea sortzea, eta 
administrazio publikoen konplizitatea –kasu 
honetan batzar administratiboena– bilatzen da 
diru-laguntzak lortu ahal izateko. Zuk eta biok 
komunitatea sortzen baldin badugu, gure etxean 
EEEk %20ko diru-laguntza emanen digu, baina 
administrazio publikoen parte-hartzearekin 
babes ekonomiko handiagoa izan dezakegu.
Ados jarri behar dira bizilagun guztiak proiektua 
martxan jartzeko?
Ez, ez da beharrezkoa. Tokiko energia-
komunitateak bizilagunen atxikimendu librean 
oinarrituta daude, baina normalean guztiak 
sartzen dira, ikuspuntu ekonomikotik begiratuta 
oso erakargarria delako, energiaren faktura %60 
jaitsi ahal dutelako. Gainera, etorkizunera begira 
ere Europako Batzordeak estatuei eskatu die 
horrelako proiektuak alor fiskalean ere  
babesteko. Beraz, adostu behar duten bakarra da 
Batzar Administratiboa proiektuan sartzen den 
edo ez, baina energia-komunitatea libreki 

osatzen da, urtero baldintzak berrikusten dira 
eta nahi duenak komunitatea utz dezake edo 
bazkide berriak sar daitezke. Bestalde, energia-
komunitatean kontadore bakoitzak boto bat 
dauka, berdin herriko enpresa handi batek edo 
norbanakoek; alde horretatik funtzionamendua 
erabat demokratikoa izango da. 
Zergatik aukeratu zenuten Lasierra lehen esperientzia 
martxan jartzeko?

Herri txikia da, Batzar 
Administratiboaren 
lehendakariak interesa agertu 
zuen. Saiakera egiteko balio izan 
digu, eta ikusi dugu oso ondo 
atera dela. Lasierran ura 
ateratzeko ponpa da kontsumo 
gehien duena, Azala espazioaren 
etxolak ere badaude, Batzar 
Administratiboaren kontsumoa 
(herriko argiteria, eta abar) eta 
sei etxe. Guztira, 40.000 euro 
baino gutxiago inbertitu dute 
eguzki-panelak jartzeko. 
Ur-deposituan 40 bat eguzki-
panel jarri dituzte, eta beste 40 
ondoan duten lursail batean; 
markesina bat bezala egokitu 
dute gainera, azpian zortzi kotxe 
sartu ahal izateko eta aparkaleku 
bezala erabiltzeko. Herriko sare 
elektrikoa erabili dute, eta 
kontadoreak jarri dituzte panelek 
sortzen duten energia hori 

neurtzeko. Soberakina EMASP kooperatibaren 
bitartez kudeatuko dute.
Nola parte hartu du mendi-Haran Ur Partzuergoak 
proiektuan?
Erabiltzaile bezala parte hartzen ari da Lasierrako 
Komunitate Energetikoan. Inbertsio txiki bat egin 
behar izan dugu proiektua martxan jartzeko, 
baina berreskuratuko dugu. 
Luzea izan da tramitazioa?
Iaz hasi ginen proiektuari buruz hitz egiten, lehen 
kontzejua martxoan egin zuten eta apirilean hasi 
ginen aurrekontuak eskatzen. Proiektua segun eta 
nolakoa den desberdina da tramitazioa; Lasierran 
ez dute oso proiektu handia egin behar izan, eta 
gainera, partzuergoko kidea denez, kooperatibatik 
eraman dute arlo juridikoan eta teknikoan behar 
zuten aholkularitza. Hemendik aurrera, nahi 
duenak gure babesa izango du, toki guztietara 
joaten ari gara azken hilabeteetan tokiko energia-
komunitateen gaia azaltzeko, ebanjelizatzera, 
kar-kar-kar. 
Landa eremuan berrikuntza soziala pizteko Eusko 
jaurlaritzaren Labean proiektuan saria eman diote 
Lasierrako proiektuari.
Bai. Horri esker halako komunitateak sortzeko 
erabiltzaileen gida bat bezala prestatzen ari dira, 
edozein herritan interesa izanez gero, zer egin 
behar duten jakiteko. 

Erriberagoitiko kontzejuei proiektua aurkeztu diete iragan astean. E.u.

"ikusPuntu ekonomikotik 
begiratuta, energiaren faktura 
%60 Jaitsi aHalko dute"

"aurten Premiazkoa da 
berriztagarriak egitea eta 
askok negozioa egin naHi dute"

"ekiolak ez du zerikusirik 
tokiko energia-komunitateekin, 
beste Proiektu bat da"

Protagonista



ALEA 13

Energiaren kontsumoan zer aldaketak egin beharko 
dituzte bizilagunek?
Ipurdia mugitu behar dute ahalik eta energia 
gehiena eguzki orduetan kontsumitzeko, eta 
soberakina ahalik eta txikiena izateko; kilowatt 
horiek kooperatibak ordainduko dizkie, baina 
zergak dituzte. Ia ezinezkoa da ehuneko ehunean 
horrela egitea, baina bakoitzak bere kontsumoa 
optimizatu dezake, esate baterako, gauez ureztatu 
beharrean goizean eginez, garbigailua gauez jarri 
beharrean eguerdian jarriz….
Arabako diputazioak Ekiola proiektua aurkeztu berri 
du. Zerikusia al du tokiko Energia-Komunitateekin?
Ekiola beste proiektu bat da. Ez du zerikusirik 
komunitate energetiko lokalekin. Nik dakidala 
Bruselak oso ondo definitu du Tokiko Energia-
Komunitate bat zer den eta horretan batik bat 
energiaren mikrogenerazioari buruz hitz egiten 
dute; eta hori da, hain zuzen, babesten ari direna: 
askoz jota 100 kilowatteko azpiegitura eta 500 
metroko itzulinguruko muga duten proiektuak. 
Lasierrarentzat 40 kilowatt izan dira, eta hemengo 
herri askotan hori da behar duten energia. 
Ekiolak, aldiz, udalak bildu eta diru-laguntzak 
lortzeko elkartu nahi ditu; megawatt bat eta bost 
megawatt arteko potentzia duten eguzki-parkeen 
inguruan hitz egiten dute. Hori ez da tokiko 
energia-komunitate bat.
Ez zaizu proiektua gustatzen?
Ez dakit. Beste proiektu bat da. Ekiolak Araban ez 
du zentzu handirik, beste toki batzuetan izango 
du, Gipuzkoan akaso, bertan sortu baitzen 
proiektua; enpresa txiki eta ertain asko dagoen 
tokietan izango du zentzu gehiago. Gu ehun 

kilowattekin geratuko gara, hirugarren mailan 
jokatzen dugu, lagunen artean; haiek, aldiz, lehen 
mailan jokatzen dute, mutur beltz, merkatu 
neoliberalean. Ekiolak handia izatearen garrantzia 
nabarmendu du. Guk, ordea, garrantzitsutzat 
jotzen dugu txikia izateak ematen digun 
bizkortasuna, eta eraginkortasuna. Aurten 
premiazkoa da berriztagarriak egitea, eta askok 
negozioa egin nahi dute berriztagarriekin.
tokiko Energia-Komunitatea ez da ohiko eskaintza 
energetiko bat.
Tokiko komunitate energetikoa ez da energia 
elektrikoaren eskaintza komertzial bat, 
komunitate energetikoa sozialki sortzen den 
zerbait da, egur-sortak bezala. Energia oinarrizko 
giza eskubidea dela uste dugu; etxe bati ezin zaio 
energia elektrikoa falta, eta hemen modu 
eraginkorrenean sor dezakegu. Hemen sortzen 
dugu eta hemen gastatzen dugu. Ez dago 
garraiorik, garraioan energia asko gastatzen da. 
Megaerrota horiek, adibidez, ez dira eraginkorrak. 
Berriztagarriak al dira? Baliteke, baina ez dira 
eraginkorrak, garraioan energia asko galtzen 
dutelako. Energia-komunitatea oso proiektu 
eraginkorra da. Sozialki, lekurik egokienean 
kokatu delako eta, gainera, batzar 
administratiboak lursaila utzi duelako. Eta, 
gainera, sozialki eraginkorra da, demokratikoki 
hitz egiten eta eztabaidatzen delako.
Aldundiaren laguntza behar izango duzue?
Jakina. Tramite asko egiteko orduan eta diru-
laguntzak eskuratzeko Arabako Aldundiak 
babestu eta lagundu beharko digu; bidea erraztu 
behar du. 

Iritzia

A spalditik doa J gurasoen etxera, behar duten zaintza 
betetzera eta erosketa handiak egitera. Egunero bisitatxo bat 
mantenuzkoak egiteko, eta hilean bitan asteburu osoak 

igarotzen ditu eurekin. Nire lagunak arazo handirik gabe antolatu 
du bere bizitza horretara. Garai batean seme-alaben gorabeherak 
elkar trukatzen genituen bezala, orain gurasoenak izaten ditugu 
hizpide: nola dauden, medikuen hitzorduak, nola daramagun eta 
halakoak. 

Bere asteburuko txanda bete du gurasoenean J-k. n. Esan dit 
jaiegunetan postrerako beti izaten dituztela izozkiak, batez ere 
txokolate eta krokantizkoak. Bestelakoak ere bai, baina horiek direla 
bere amak eta berak gustukoen dituztenak. Igandean, ordea, 
izozkailuko atea zabaldu eta izozki ale bakarra zegoen eta, pentsatu 
gabe, bere amari eskaini ziola kontatu dit arrapaladan. "Azken 
hoberen" hori seme-alabentzako izan ohi bada, jarrera hori 
berezkoa bada, noiz hasten dira seme-alabak gurasoei geratzen den 
azken izozkia eskaintzen? Azken yogurta, haragi xerra bigunena, 
arrainaren zatirik hoberena? Amak izozki hura irribarrez eta poz-
pozik onartu zuenean, bat-batean semea izatearen estatusa galdu 
zuela nabaritu zuen. 

Atsekabetuta eta umezurtz sentitu da. Igande eguerdiarte bere 
seme-alaben eta gurasoen arteko kate-mailan zegoen kokatuta, 
erdian hain zuzen. Orain ez daki gurasoen guraso bihurtu den, ez 
daki bere amak izozkia onartzearekin batera txanda-pasa egin dion. 
Ez daki bere amak, keinu xume horrekin, adinak eta bizitzak eman 
dizkion zuhurtziaz eta abileziaz, katearen beste puntan jarri nahi 
izan duen. Badaki hemendik aurrera izozkiaren eguna gogoratuko 
duela, bizimuga bat izan delako, beste urrats bat gainditu duelako.  
Ez daki ordea urrats hori gorantza edo beherantzakoa den.

Gure amaren etxean nago zutabetxo hau idazten, egongelako 
mahaian jarrita, berak lo-kuluxka egiten duen bitartean leiho 
ondoko eserlekuan. Esnatzen denean afari-merienda bat egingo 
dugu elkarrekin. Badaezpada, bioi horrenbeste gustatzen zaigun 
urdaiazpiko nahikoa dagoela ziurtatu dut. Ez nago gaur nire lekua 
kolokan jartzeko moduan. Ez nago zalantzetarako.  

"noiz Hasten dira 
seme-alabak 
gurasoei geratzen 
den azken izozkia 
eskaintzen?" 

Kolokan

itziar rekalde  
ipuiN koNtalaria

iritzia

#M8

E uskal Herriko 
Mugimendu feministak 
mobilizazio jendetsuak 

egin ditu lurraldeko 
hiriburuetan eta herrietan. 
Zaintza sistema publiko bat 
aldarrikatu dute, eta arrazakeria 
amaitu dadin eskatu dute 
milaka emakumek. Pilaketarik 
gabe, baina jendetza elkartu da 
kaleetan, eta, ozen entzun da 
mugimendu feministaren 
aldarria.

@estitxuugarte

sareaN Eskualdearen etorkizuna kolokan dagoen 
momentu batean etorri da aurten #M8-a.
Mugimendu Feministatik dena aldatzeko, sistema 
arrakalatu behar dugula aldarrikatu dugu. 
Enplegu eta bizitza duinen defentsan jarraituko 
dugu saretzen eta feminismoan antolatzen!

aiaraldeko 
mug. feminista 

@aiaraldekomF

Gaur goizetik beraien sareak aldarrikapen morez 
bete dituzten gizonezkoen erdiak beraien 
pribilegioak zalantzan jartzeko prest baleude... 
#M8ane labaka 

mayoz 
@anepirata

Martxoak 8a ez da konpresen iragarki 1, kopon! 
Ez da zerbait morea eramateko egun bakarra!
Ez da Rosa Parksekin gogoratzeko egun bakarra!
Ez da Edurne Pasaban, Maialen Lujanbio ta 
Maider Undaren eguna...M8-a borroka eguna 
da, gainontzeko 364 egunak bezala!

bikitxu 
berritxu
@BikitxuB

Martxoak 8 gaur eta bihar: indarkeria, bazterketa 
eta diskriminazioa agerian utzi. Isuri, estereotipo 
eta aurreiritzi bakoitza ezagutarazi. Gatibu 
mantentzen gaituzten kateen unibertsaltasuna 
justifikatzen eta defendatzen dutenen nahiak 
bistara ekarri eta erauzi.

uxune martinez 
@uxunem

Azken urtetan behin eta berriz aguantatu behar 
izan dudan esaldia: "Ze ondo zabiltzan leku 
batetik bestera bidaiatzen, baina, umeak 
dauzkazunean, bizimodua aldatu eta kazetaritza 
'egonkorragoa' egin beharko duzu". Joan eta 
esan hori gizonezko bati. #Martxoak8 #m82021

ane irazabal 
@aneirazabal

Bruce Willis 'La jungla 4'n : "Corta el rollo guapa 
y pásame con tu jefe". Orain Cuatro-n,
Martxaren 8a ospatzeko. Niri behin hori bera 
esan zidaten: "Cariño, pásame con tu jefe".
Ni nintzen jefea.

aintzane mug. 
mendarte 

@aintzanemug

iritzia

Dena aldatu, sistema arrakalatu lelopean, Emakume Langilearen Nazioarteko Egunerako mugimendu 
feministak deitutako mobilizazioak eta ekimenak Araba osora zabaldu dira. Protesta jendetsuak izan dira 
Gasteizen, Amurrion eta Laudion, baina herri txikiagoetan ere elkarretaratze ugari izan dira; besteak 
beste, Agurainen, Aramaion, Arraia-Maeztun, Asparrenean, Bastidan, Guardian, Kanpezun, Zigoitian, 
Zuian eta Oionen. Goiko irudiak dira horien erakusle. argazkiak: mikel buruaga, arabako errioxako asanblada 
feminista, aiaraldea, asparreneko mugimendu feminista eta lamingorriak elkartea. 

Olatu morea, Arabako plazetan

iruditaN

bidali zure argazkiak testu labur 
batekin: erredakzioa@alea.eus

Astekoak gizartea

mikel buruaga gasteiz
Bost urte baino gehiago dira 
2015ean Gasteizen Mikel Gonza-
lez Cthulhu-k (Santurtzi, 1981) 
Cosmic Tentacles martxan jarri 
zuenetik. Urratsez urrats eraiki-
tako proiektuak zentsurarekin eta 
Streisand efektuarekin egin du 

topo: Herritarren Segurtasunera-
ko Sailak estudioaren aurkako 
salaketa bat aurkeztu du Arabako 
Fiskaltzan, ustez kartel batean 
Udaltzaingoa iraintzeagatik.
Nola izan zenuen salaketaren berri?
Orain arte dakidan bakarra pren-
tsaren bidez izan da. Oraindik ez 

didate ezer jakinarazi, baina, El 
Correok polizia-iturriekin duen 
zuzeneko harremana ezagututa, 
sinesgarritasun nahikoa eman 
diot albisteari. 
Beste ezer ez al dakizu?
Orain arte badakigu Marian Gu-
tierrez zinegotziak (PSE) salaketa 
helarazi diola Fiskaltzari, aginta-
ritzaren aurkako irain deliturik 
ote dagoen iker dezan. Funtsean, 
Mozal Legearen aplikazioa litza-
tekeela uste dugu; izan ere, 37.4 
artikulua da segurtasun indarre-
kiko "errespetu eta begirune fal-
ta" jasotzen duen bakarra. 
Nola sentitu zara?
Harridura sentitu dut, eta beldu-
rra ere, ez dut ezkutatuko. Bat-
batean prentsan horrela seinala-
tzen nindutela ikusita, beldurra 
sentitu nuen. El Correo edo Uda-
leko inor ez da nirekin harrema-
netan jarri. Bizi garen herrialdea 
nolakoa den eta beste pertsona 
batzuekin gertatzen ari dena ere 
ikusita... Baina, egia esan, jende 
pila bat jarri da nirekin harrema-
netan, batez ere kultur arlotik. 
Azkenean, horiek dira gure armak: 
babestuta sentitzea, elkartasuna 

"nire askatasuna 
aldarrikatzen dut 
horrela haserretu 
eta erantzuteko" 
miKEL 'ctHULHU' CosmiC teNtaCles

Cosmic tentacles ikertzeko eskatu dio udalak Fiskaltzari. mikel 
Cthulhu-rekin hitz egin dugu, artea eta adierazpen askatasuna berriz 
ere mozal legearen jopuntuan jarri dituen polemikaren inguruan.

Mikel 'Cthulhu', Cosmic Tentaclesen atzean dagoen arima. hALA bEdi.

eta abar. Lasaiago nago orain. 
Beldurra amorru eta konfiantza 
bihurtu zen, beraz, aurrera begi-
ratzea tokatzen da.
Zer adierazi nahi zenuen kartelarekin?
Otsailaren 13an Hedegile kalean 
gertatutakoa salatu nahi nuen; 
Poliziaren neurrigabekeriaren, 
harropuzkeriaren eta indarkeria-
ren berri eman zuten bideo asko 
daude. Gainera, gertutik ukitu 
ninduen, ondo ezagutzen duda-
lako atxilotutako pertsona –Igua-
na tabernako Satur–, eta beneta-
ko gertaerek ez dute zerikusirik 
Poliziak esandakoarekin. Erantzun 
bat izan zen kartela. Jakina, amo-
rrutik egin nuen, baina nire aska-
tasuna aldarrikatzen dut horrela 
haserretu eta erantzuteko. Egiten 
ditudan kartel gehienetan bezala, 
kutsu oso politikoa badu ere, umo-
retik eginda dago.
Uste duzu norbait iraindu ahal izan 
duzula?
Nik ulertzen dut Udaltzaingoa 
minduta sentitu ahal izan dela, 
baina uste dut minduta sentitzea 
ez dagoela oraindik Zigor Kodean 
tipifikatuta. Besteok ere minduta 
sentitu gara egun hartako polizia-
jardunarekin, baina bakoitzak 
bere esparrutik eta ahal duen 
moduan erantzuten du; eta, kasu 
honetan, nire esparrua diseinua 
eta umorea da.
Kartela adierazpen askatasunaren 
mugen barruan sartzen da?
Zigor Kodeak oso argiak diren bi 
muga tipifikatzen ditu: gorroto 
delitua eta terrorismoa goratzea. 
Kasu honetan, kartela eta harekin 
batera doan mezua gorroto deli-
tu batetik oso urrun daude, eta 
ez dute ezertxo ere goratzen.
Eta sormen artistikoak mugak izan 
behar ditu?
Nire ustez, mugak egon behar 
dira soilik adierazpen askatasuna 
gutxiengo baten aurkako gorrotoa 
elikatzeko erabiltzen bada. Hortik 

haratago, uste dut ez litzatekeela 
mugarik egon behar. Adierazpen 
askatasunak barne hartzen ditu 
mintzen edo iraintzen duten adie-
razpen guztiak ere, horiek ere 
beharrezkoak baitira benetan 
demokratikoa eta plurala izan 
nahi duen gizarte bat eraikitzeko. 
Iraingarria dena da 2021ean ez-
tabaidatzen ibili behar izatea 
"gutxienekoen programa" izan 
beharko litzatekeen zerbaiti bu-
ruz. Espainiako Estatuaren us-
tezko "demokrazia osoa" zalan-
tzan jartzen den bakoitzean 
hasten dira erasoak; eta artistak 
jazartzen ari dira, oinarrizko prin-
tzipioen eta giza eskubideen 
aurka eginez.
Zer esango zenioke salaketaren 
ardura duen zinegotziari?

Laster hitzordua eskatuko dugu, 
eta merezi dugula uste dut. Zen-
tzugabekeria hau azaltzeko es-
katuko nioke. Ulertzen dut SIPLA 
Arabako udaltzainen sindikatua-
ren presioak daudela, baina bitxia 
iruditzen zait zinegotzi sozialis-
ta batek artista bati Mozal Legea 
aplikatu nahi izatea, bere alder-
diak berak lege hori Auzitegi 
Konstituzionalera eraman due-
nean. Hain zuzen ere, esparru 
guztietan hainbeste erronka di-
tugun garai honetan, eztabaida 
elikatu beharrean mugatzen ari 
dira... izugarria iruditzen zait. 
Uste dut erabaki politiko bat da-
goela ahots jakin batzuk isilaraz-
teko. Herritarrek hitz egiteak eta 
kritikak jasotzeak hainbesteko 
beldurra ematen al die? Ez dira 
gai kritika errepresioa ez den 
beste tresna batekin jasotzeko. 
Esku gogorrak ahotsak sutzen 
ditu, isilaraztetik urrun.
dagoeneko hasi da elkartasun kan-
paina, ezta?
Alde batetik, adierazpen askata-
sunaren aldeko manifestu bat 
plazaratuko dugu aste honetan, 
eta babesa lortzen saiatuko gara, 
batez ere Gasteizko kultur espa-
rrutik. Bestalde, Cosmic Tentac-
lesek umorez erantzun nahi du, 
eta sare sozialen bidez Denok 
gara Gargamel kanpaina abiara-
zi dugu. Ez dut nahi honek guz-
tiak beti erabili dugun umorea 
eta estiloa aldatzea; uko egiten 
diot. Pottokien kontakizunean 
pottokiak dira onak, beraz, gure 
txantxa Gargamel bilauarekin 
identifikatzea da. Saiatuko gara 
kontu pixka bat izaten eta beste 
salaketarik ez jasotzen, kar-kar. 
Arlo juridikoa edo egin ditzakegun 
mobilizazioak alde batera utzita, 
irabazteko aukera gehiago ditu-
gun eremu batera eraman nahi 
dugu auzia: sorkuntza eta umo-
rearen eremura.

Salaketa eragin duen kartela. c.t.

"ulertzen dut siPla 
Poliziaren 
sindikatuaren 
Presioak daudela 
tartean"



22 ALEA

astekoak gizartea

 

mirian biteri
Gasteizko udal gobernuak aur-
keztu duen mugikortasun orde-
nantza berriaren neurri nagusiak 
bizikletei eta patinete elektrikoei 
eragiten diete bereziki, izan ere, 
bakarrik galtzadatik eta bidego-
rrietatik ibiltzea aurreikusten dute. 
Gasteizko Bizikleteroak elkarteak 
ondo ikusten du prosamen hori: 
"Ados gaude bizikletak zein pati-

nete elektrikoak espaloitik atera 
behar direla". Baina, gogorarazi 
du urteak daramatzala neurri hori 
aurrera atera ahal izateko eta erre-
pidetik joan ahal izateko lanean, 
aurretik, erabiltzaileen eskura 
"azpiegitura seguruak" jarri behar 
direla azpimarratuta.

Horrekin lotuta, elkarteko kide 
Diana Paniaguak bi kale mota 
bereizi ditu: "Batetik, zirkulazio-

tik bereizitako azpiegitura seguruak 
eskatzen ditugu, noranzko bakoi-
tzeko errei bat baino gehiago di-
tuzten eta oraindik orduko 50 
kilometro baino gehiagora joan 
daitekeen kaleetan. Eta, bestetik, 
trafikoa motelagoa duen Zabal-
guneko kaleetakoa dago". 

Kaleak, seinaleztatu gabe
Norabide bakarreko kaleak diren 
azken hauetan lan gehiago egin 
dela aipatu badu ere, nabarmen-
du du kasu askotan seinaleztatu 
gabe daudela, eta, hortaz, ez di-
rela neurriak errespetatzen: "In-
darrean dagoen 2015eko orde-
nantzak dio noranzko bateko errei 
bakarra duten kaleetan, gehiene-
ko abiadura 30 kilometrokoa dela; 
eta plataforma bakarrekoetan, 
galtzada eta espaloia maila berean 
dituztenetan, 20 kilometrokoa. 
Baina kale horiek gehienak sei-
naleztatu gabe daudenez, jendeak 

bide seguruak 
eskatu dituzte
gasteizko Bizikleteroek ez dute gustuko udal gobernuak proposaturiko 
mugikortasun ordenantza; ados daude bizikleta eta patinak espaloitik 
ateratzearekin, baina baliabide gehiago jarri behar direla uste dute.

Gamarrako Atean egiten ari diren proiektua "desastre hutsa" dela salatu du Gasteizko Bizikleteroak elkarteak. m.b.

ez daki", adierazi du. Hortaz, or-
denantza berria indarrean jarri 
aurretik, kale guztiak "argi eta 
behar bezala" seinaleztatu behar 
direla gaineratu du.

Bestetik, aipatu du ez dela "fun-
tzionala" zirkulaziotik bereizitako 
azpiegituretan "norabide batean 
bakarrik jartzea bi noranzkoko 
bidegorri bat, beste aldean zerbi-
tzurik gabe uzten zaituelako". 
Gamarrako Atean edo Artapadu-
ra kalean egiten ari direna jarri 
du adibide gisa Paniaguak. 

inbertsioak, biderkatu
Azpimarratu du bizikleta "lehen-
tasuna duen ibilgailua" dela, eta 
beraz, "azpiegitura seguruak" egin 
behar direla. Horretarako, inber-
tsioak handitu behar direla aipa-
tu du. Gasteizko Udalak, gaur 
egun, urteroko aurrekontuetara 
200.000 eta 300.000 euro artean 
bideratzen dituela adierazi du: 
"Hau da, pertsonako euro bat 
urtero. Bizikletak sustatzeko po-
litikak egin ahal izateko, 10 euro 
baino gehiago gastatu behar dira 
pertsonako eta urteko. Urtero 2,5 
milioi gastatu beharko genituzke. 
Oso urrun gaude". 

Gogorarazi du Bizikleta Mugi-
kortasunaren Gida Plana 2010 eta 
2015 urte artekoa dela: "2021ean 
gaude eta plan hori ahaztuta dago, 
ez da ezer aurreratu. Ez dugu be-
netako konpromisorik ikusten, 
eta uste dugu bizikletaren erabi-
lera sustatu nahi ez dutelako dela". 
Hori arrazoitzeko azaldu du azken 
urteotan espaloitik doazen bide-
gorriak egiten jarraitu duela Uda-
lak, esku artean duten ordenantza 
berriak espaloitik ateratzea au-
rreikusten duenean: "Aurreikus-
pen horiekin ezin duzu jendea 
espaloitik joatera ohitu. Oinezkoak 
eta bizikletak eta patinak berezi-
tu beharrean, nahasten jarraitzen 
dituzte".

Bestalde, Paniaguak salatu du, 
pasa den astean Mugikortasun-
foroan aurkeztu ostean, eragileek 
oso denbora gutxi izan dutela 
udal gobernuak mahai gainean 
jarritako proposamenari ekarpe-

nak egin ahal izateko: "Bizpahiru 
urte daramatzate ordenantza 
berria lantzen eta eragileei aste-
bete baino ez diete utzi ekarpenak 
egiteko".

Gauzak horrela, jakinarazi du 
Gasteizko Bizikleteroak elkarteak 
ez duela astirik ordenantza behar 
bezala aztertzeko eta ekarpenak 
aurkezteko, eta hortaz, alderdi 
politikoengana "zuzenean" joko 
dutela, "guk esaten duguna jaso 
nahi badute zuzenketen bidez".  

Horrekin lotuta, azkenaldian, 
udal gobernuarekin izandako 
harremana arbuiatu du Paniaguak, 
beste adibide bat jarrita: "Udala-
rekin badugu lankidetza-hitzarmen 
bat Gasteizko bizikletaren beha-
tokia mantendu eta gauzatzeko, 
urtero onesten duguna. Apirilean 
amaitu zen hori eta oraindik ere 
inork ez digu ofizialki komunika-
tu hitzarmena berritzeko asmorik 
ez dutela". 

Txirrindulari bat Salburua auzoan, espaloian egindako bidegorritik. A. mArtinEz dE LunA

"urtero, 2,5 milioi 
gastatu beHarko 
genituzke bizikletak 
sustatzeko 
Politikak egiteko"
diaNa paNiagua, 

gasteizko Bizikleteroak

"ados gaude 
bizikletak zein 
Patinete elektrikoak 
esPaloitik atera 
beHar direla"



24 ALEA

astekoak laburrean

Autobus elektriko adimentsuaren 
sistema berria ezartzearen ondo-
rioz galduko diren aparkalekuak 
konpentsatzeko balioko du apar-
kaleku berriak. 240.000 euro in-
guruko inbertsioa egin da horre-
tan. 101 aparkaleku ditu, horie-
tatik hiru mugikortasun urriko 
pertsonek erabiltzen dituzten 
ibilgailuentzat eta beste lau ibil-
gailu elektrikoak kargatzeko.

Asteon zabaldu dute 
Ariznabarreko 
aparkaleku berria

Osasun arazoak medio, Anuntze-
tako Beltzitina baserriak erreleboa 
beste familia berri bati pasatzea 
erabaki du. Urteetan frutagintza 
ekologikan diharduen baserri 
ekologikoa da, eta bertan bildu-
tako fruta eta fruitu gorriekin 
marmelada ekologikoak egiten 
dituzte. Baserritik bizitzeko au-
kera ematen duen proiektua da 
Beltzitinakoa.

Beltzitina baserriaren 
proiektuarentzat 
errelebo bila dabiltza

Beltzitinako marmeladak. bELtzitinA

Oion Sí Se Puede hautagai-ze-
rrendak Arabako Errioxako Kua-
drillaren izen ofiziala aldatzeko 
eskatu du, eta Laguardia-Rioja 
Alavesa-Biasteri-Arabako Errioxa 
beharrean Rioja Alavesa-Arabako 
Errioxa proposatu du. Ekimena-
ren alde dago ere Oiongo Podemos 
taldea, eta EAJren aldetik hainbat 
zuzenketa egin dituzte baina al-
daketa begi onez ikusten dute.

Arabako Errioxako 
Kuadrillaren izena 
aldatzeko eskatu dute

Maiatzaren 7tik 29ra bitartean, 
modu presentzialean egingo da 
Poetak Maiatzean jaialdiaren IX. 
edizioa. 2020ko edizioa online 
egin behar izan zen, pandemiaren 
ondorioz, baina aurten formatu 
presentzialera itzuliko da jaialdia. 
Oraingoz Paco Ibañez artista va-
lentziarrak maiatzaren 14an eman-
go duen kontzertzuaz gainera, ez 
dute egitarauaren berri eman.

Poetak Maiatzean 
jaialdiak Paco Ibañez 
gonbidatu du

Paco Ibañez Principal Antzokian izango da maiatzaren 14an. gAStEizko udALA

Kexaako Gazteluaren kalean daude aparkalekuaren sarrera eta irteera. gAStEizko udALA

Hondakinen arloan eskumena 
duten lurraldeko erakunde guztiak 
biltzeko, sinergiak partekatzeko 
eta hondakin organikoen kudea-
keta hobetzeko, Konposta Araba 
sarea martxan jarri du Aldundiak. 
Datozen hilabeteetan, prestakun-
tzako eta esperientziak trukatze-
ko hainbat jardunaldi antolatuko 
ditu sareak, eta laguntza teknikoa 
emango die herriei.

Konposta Araba 
ekimena sortu dute, 
sarean lan egiteko

Pandemiak baldintzatutako ezohi-
ko gala batean, ezohiko distira 
izan du Arabak Goya sarietan 'Ane' 
pelikulari esker. Patricia Lopez 
Arnaiz gasteiztarrak emakumez-
ko aktore onenaren saria eskura-
tu du; Jone Laspiur donostiarrak 
aktore errebelazio onenaren saria, 
eta David Perez Sañudok eta Ma-
rina Pares Pulidok gidoi egokitu 
onenarena.

Goya sarien saskia 
beteta ekarri du 'Ane' 
pelikula arabarrak

Irisgarritasuna hobetzeko helbu-
rua dute Laudioko tren geltokiko 
obrek. Lanak aste batzuk barru 
hasiko dira, eta aurreikuspenen 
arabera, hamar hilabeteko irau-
pena izango dute. Fatxada nagu-
siaren itxura aldatu egingo da; 
izan ere, bi isurialdeko eskailera 
zaharra berreskuratuko da hallean 
sartzeko, eta igogailu panorami-
ko berria jarriko da.

Renfek bi milioi euro 
inbertituko ditu 
Laudioko geltokian

Hondakin organikoen kudeaketa hobetzeko jaio da sarea. AFA

Ertzaintzak 'Burdin' operazioa 
egin du Arabako espoliazio ar-
keologikoaren kontra. Ustez, ga-
rai ezberdinetako metalezko az-
tarna arkeologikoak espoliatzen 
zituzten bi pertsona ikertu dituz-
te, kultura ondarearen aurkako 
delitu bat leporatuta. Besteak 
beste, Arkaian eta Iruña-Veleian 
jazotako objektu metalikoak dira 
berreskuratutakoak.

Espoliazioaren kontrako 
operazioa egin du 
Ertzaintzak

Ertzaintzaren operazioaren irudia. irEkiA

Patricia Lopez Arnaiz. 'AnE'

a. unanue / a. amenabar

 
Sorgin eta akelarreen mitoetatik 
harago, dokumentu eta 
lekukotasunak oinarri hartuta, 
Euskal Herriko historiaren zati 
garrantzitsu bat dakar Asisko 
Urmeneta ilustratzaileak 
Sugarren mende liburu 
ilustratuan. Inkisizioa, espioi 
sareak, sorgin-ehiza, torturak, 
Zugarramurdiko herritarrak… 
Besteak beste, osagai horiek ditu 
liburuak, ostegun honetan 
Gasteizko Jimmy Jazz aretoan 
aurkeztuko duena –18:30ean–. 
Aurretik Alea FM saioan izan da.
mitoren bat eroriko da liburu 
honekin?
Agian bai, eta erortzen baldin 
bada, hobeki. Duela gutxi Idoia 
Arrieta historialariak esaten 
zuen historiaren kontrako 
faktore nagusi direla ahanztura 
eta mitoa. Memoria historikoa 
indartzeko mitologiarik ez dugu 
behar, positibismo zientifikoa 
bai; historiak zer dioen eta hori 
interpretatzeko tresnak eduki 
esku artean.
Leon Aranibar abadea eta Pierre de 
Lancre jurista dira haria kontakizun 
honetan, ezta? 
Bai hori da, hain zuzen, eman 
nahi izan diogun ikuspegia. 
Orain arte gaia aztertzeko beti 
aztertu izan da lehenengo 
euskaldun haiek zer egiten 

zuten; mandragorarik hartzen 
ote zuten, drogatzen ote ziren, 
txortan aritu... nik argia eman 
nahi izan dut besteari: zer ari ote 
ziren inkisidore espainol horiek 
eta epaile frantsez horiek elkar 
ongi koordinatuta hemengo 
jendearen kontra. Anomalia ez 
da euskaldunak elkartzen zirela, 
baizik eta kanpoko sistema 
arrotz hori nola muntatu izan 
zen gizarte oso bat suntsitzeko. 
Liburuan aipatzen duzu inkisizioa 
ez zuela soilik irudikatzen den herri 
xeheak pairatu. tartean, 
erantzukizunak zituzten kideak ere 
eraman zituzten, eta horrek inpaktu 
handiagoa eragin omen zuen.

Munduan barrena Espainiako 
Inkisizioak 21 tribunal zeuzkan, 
Sizilian hasi eta Filipinetan 
bukatu. Tribunal politiko eta 
poliziala izan da, erditik 
elite bat kentzeko, lidergo sozial, 
politiko eta ekonomiko bat... eta, 
horrekin batera, herri guztia: 
epaileak, armadoreak, apezak 
eta gizarte oso bat.
Agerian da liburuan ondorengoek 
pairatutako beldur itogarria, urteak 
iraun zuena.
Kuriosoa da irakurtzea 
Inkisizioaren paperetan zer 
obsesio daukaten euskaldunen 
batzarren kontra, erabakitzeko 
molde horren kontra. Parte 

"Sekula ez dugu jakingo zein 
izan zen sarekaden tamaina"
ASiSKo UrmENEtA ilustratzailea

geu elkartearen eskutik, jimmy jazz aretoan izango da asisko urmeneta ostegunean, hilaren 11n; 
sorgin-ehizaren inguruko hainbat mito desegiten dituen 'sugarren mende' lana aurkeztu du.

Helena Xurio eta Asisko Urmeneta, liburuaren aurkezpenean. bizkAiE

hartzeko modu demokratiko 
hori bukatu behar zen, 
disziplinatu egin behar zen 
jendea, autoritarismo integrista 
baten barnean jendea sarrarazi, 
eta, beraz, 400 urtez batzarrean 
parte hartzen zuenak ez zuen 
horren manera libre eta xaloan 
parte hartzen, jakin eta 
norbaitek salatzen ahal zuela. 
Lehena izan zen sorgin-ehiza, 
baina hurrengo mendeetan 
ziren librepentsalariak, masoiak, 
independentistak... Beti bide 
ortodoxotik ateratzen zena eta 
libreki pentsatu nahi zuena, eta, 

bistan dena, disidentzia politiko 
oso bat zuten helburu.
Liburu amaieran badira 80 bat izen. 
Baina benetan ba al dakigu zein 
izan zen sarekada guztien tamaina?
Ez, urrundik ere. Orain bigarren 
edizioa prestatzen ari gara, eta 
horretan sartzen ari gara 
hilabete hauetan kontatu edo 
deskubritu dizkiguten beste izen 
batzuk eta ezagutzen ez 
genituenak. Badakigu sekula ez 
garela iritsiko kontatzera bere 
osotasunean Aezkoa, Erroibar 
eta beste eskualde batzuetan 
izan ziren lehen sarekada handi 
horiek; seguraski ehunka lagun 
atxilotu, galdekatu, torturatu eta 
hil zituzten, baina paperak erre 
egin zituzten. Kondenatuari 
gehitzen zaion zigor bat hori 
baita, damnatio memoriae, hain 
zuzen ere, arrasto guztia 
desagerraraztea, gorputza, 
paperak eta dena. Beraz, sekula 

ez gara iritsiko ezta susmatzera 
ere. Ezta horrek utzi zuen 
inpaktu psikologikoa ere. 
Lekukotasun batzuetan agertzen 
da, eta Jimmy Jazzen aipatuko 
ditugu batzuk; Arabako herritar 
batzuek bere buruaz beste egin 
zuten torturapean auzokideak 
salatu zituztelako, eta, gezurra 
zela esan nahi izan zuten arren, 
ez zietelako atzera egiten utzi.
dokumentazio lana nolakoa izan 
da? Nora jo duzu?
Nik ez dut aurkitu inork 
ezagutzen ez zuen 
eskuizkriburik edo inkunablerik; 
orain salgai dauden liburuetara 
jo dut. Dena publikatuta dago. 
Beharbada Mexikon egiten ahal 
dute iraganari buruzko 
irakurketa kritiko bat boteretik, 
eta guk ezin dugu botererik ez 
dugulako; beraz, konfeti 
moduko gauza solte batzuk 
iristen zaizkigu eta saiatzen gara 
harilkatzen. Eta nik, hain zuzen 

ere, hori egin dut; nire ustez 
modu koherente batez, datu eta 
pertsonaia horiek hartu eta bere 
testuinguruan kokatu. 
Liburuarekin batera, sorgin-
ehizaren inguruko memorial bat ere 
prestatzen ari zara. 
Bai, Zugarramurditik sustatzen 
ari dira eztabaida zintzo bat 
gaiaren inguruan Euskal Herrian 
barrena. Kontzeptuen inguruan, 
esaterako, badakigu inkisidore 
espainolek asmatu zutela 
"akelarre" hitza bera 1610ean, 
edo errebeldia marka bezala 
aldarrikatzen ari garen "sorgin" 
kontzeptua bera... Eztabaida 
historiko bat behar da, baina 
baita sinbolikoa ere; inauteriak, 
mitologia... goazen jorratzera 
ildo hori, baina gure 
ikuspegitik, eta ez Logroñoko 
palazio inkisitorialetik edo 
Bordeleko tribunaletik egin 
zutena. Gero eta jende gehiago 
batzen ari da lan horretara. 

Liburuaren aurkezpena, Bilboko Euskaltzaindiaren egoitzan. bizkAiE 

"kuriosoa da 
euskaldunek egiten 
zituzten batzarren 
kontra nolako 
obsesioa zuten"

Artium, bide berrietatik
'zeru bat, hamaika bide' erakusketaren barruan emakumeak ardatz dituen 'Bigarren bidea' ibilbidea 
aurkeztearekin batera, euskal emakume artisten dokumentazio zentroa sortu du artium museoak.

erredakzioa

Emakumeen Nazioarteko 
Eguna dela-eta, ekinaldi berezia 
antolatu du Artiumek, 
emakumeek praktika 
artistikoan duten presentziaren 
auziarekin loturiko hainbat 
alderdiri buruz gogoeta 
sustatzeko. Hala, Bigarren 
bidea aurkeztu dute. Zeru bat, 
hamaika bide erakusketaren 
baitan antolatuko den ibilbide 
sortako berria da, eta artearen 
eta pentsamendu feministaren 
arteko loturak oinarri izango 
dituena. 

Gogoeta prozesu bat abiatu 
zuen museoak 2018. urtean. 
2.400 artelan inguru biltzen 
dituen bildumaren azterketa 
bat egin zen orduan, eta 
funtsetan artista emakume 
gutxi zeudela egiaztatu zen 
(%20,8). Harrezkero, museoak 
ildo estrategiko bat ezarri du, 
artistak artearen historian (edo 
historietan) sartzearen alde 
egiten duena eta haien lanak 
ondarearen funtsezko zati 
direla nabarmentzen duena. 

Bigarren Bidea  moduko 
ekimenak bultzatzen dituen 
lan-ildo berri honen 
garapenean arte garaikidearen 
inguruko eztabaidak bere 
testuinguruan ulertzeko 
funtsezkoak diren emakume 
artisten gordailuak eta 
erosketak sartu dira museoaren 
funtsen erakusketan. Besteak 
beste, Azucena Vieites, Estibaliz 
Sadaba, Ana Isabel Roman eta 
Lucia Onzain artisten lanak 

izango dira ikusgai Artiumeko 
aretoetan. Juana Cima 
artistaren horma-lan batek 
espazio zentral bat hartzen du 
erakusketan, 1980an Pintura eta 
Eskulturako IV Bienalean 
saritutakoa.

Beste alde batetik, Artiumek 
euskal emakume artisten eta 
praktika artistiko eta arte teoria 
feministen dokumentazio 

zentroa jarri du abian: gaiari 
buruzko ikerketaren eta hainbat 
belaunalditako emakume 
artisten ekoizpenaren 
lagungarri izango diren iturri 
bibliografikoak eta 
dokumentazioa biltzeko, 
kontserbatzeko eta hedatzeko 
gune espezializatua da, 113.000 
erreferentzia katalogatu dituzte.

Hala, zentro berri hau, alde 
batetik, Artium museoak bere 
funtsean eta artxiboetan dituen 
emakume artisten bildumen 
erakusleiho bat izango dela 
azaldu dute, eta, beste alde 
batetik, emakume artisten 
lanak eta irudiak ezagutzeko eta 
aztertu ahal izateko bilgune 
bilakatuko da.  

Besteak beste, Juana Cimaren lana ikus daiteke ibilbide berrian. Artium

guztira, 113.000 
erreferentzia daude 
emakume artisten 
dokumentazio 
zentroan

Sorkuntzari, bizitza berri bat

mikel buruaga

Musikaren zein kulturaren 
munduko hainbat proiektutan 
aritu ostean, duela hiru urte, 
2018an, biltzen hasi ziren 
Txerra Bolinaga, Ruben 
Sanchez, Bingen Mendizabal 
eta Jon Aranburu. Aurreko 
proiektuetatik lortutako 
esperientziaren emaitza da 
Konpost taldea.  

"Ibilbide desberdinetako 
lagunok osatzen dugu, hainbat 
kultur ekimenetan ibilitakoak, 
baina zerbait berria sortu nahi 
genuen", azaldu du Ruben 
Sanchez taldekideak diskoaren 
aurkezpen agerraldian. Ordutik, 
kontzertuz kontzertu eta 
entseguz entsegu, kantu 

bilduma bat sortzen joan dira. 
Eta dagoeneko esku artean dute 
hamar kantaz osatutako lehen 
diskoa, eta Erraia Diskoak 
zigiluaren eskutik argitaratu 
dutena. "Goiz baten esnatu 
ginen, eta bat-batean dena zen 
post... eta geu ere aurreko 
bizitza batzuk bizi eta gero, 
nolabait berjaiotze bat izan 
dugu sorkuntza eta musika 
aldetik".

 2019an hasi ziren grabatzen, 
eta pandemiak lagundu ez badu 
ere, dagoeneko entzun daiteke 
sareko plataformetan. 
Grabaketaz Joseba B. Lenoir 
arduratu da, eta taldekideekin 
batera ekoitzi du diskoa. 
"Josebak berebiziko lana egin 
du; bere soinu aldetik ere 

ekarpena egin dio, eta 
entzuleak uste dut nabarituko 
duela hori, diskoan badago 
Josebaren ukitu bat", aipatu du 
Jon Aranburuk.  Diskoaren 
diseinua, berriz, Albaro 
Zirriborrok egin duela gogoratu 
dute. Diskoaren portada 
Gardelegin egin dute, eta laster 
izango den bideoklipa ere han 
izango da.

Disko fisikoa eskuratzeko 
lehen aukera martxoaren 13an 
izango da. Izan ere, konzertua 
eskainiko dute Jimmy Jazz 
aretoan; 18:30ean hasiko da 
zuzeneko emanaldia. "Iritsi da 
eguna diskoa aurkezteko, hasi 
eta urte eta erdira, motel joan 
da, baina pozik gaude 
emaitzarekin". 

Txerra Bolinaga, Ruben Sanchez, Bingen Mendizabal eta Jon Aranburu, diskoaren aurkezpenean. mikEL buruAgA

ibilbide desberdinetako musikariak elkartu, eta, kontzertuz kontzertu aritu ostean, estraineko diskoa 
aurkeztu du konpost taldeak; larunbatean taularatuko dute lana, jimmy jazz aretoan.

Hemen su horren bueltan 
dantzan" gabiltzala 
kantatu zuen Amets 

Arzallusek, 2013ko Txapelketa 
Nagusiaren finalean, 
Barakaldon. BECen lau urtean 
behin elkartzen gaituen suari, 
hau da, bertsogintzari, eskaini 
zion bederatzi puntuko bertso 
eder bat. Aurten, BEC ez da 
bertsozalez beteko, pandemiak 
aldatu egin baitu lau urtean 
behingo txapelketaren zikloa. 
Hala ere, su txikiek bizirik 
diraute, han eta hemen, hain 
ikusgarria ez den lan isilean.

Ez dago leku hoberik 
elkarrengana biltzeko, su eder 
baten ingurua baino. Horixe dira 
bertso-eskolak. Bertsoa dute 
ardatz, hitzak josi, tolestatu, 
behar den lekuan kokatu eta 
ondo egokitutako doinuz 
plazaratzeko gogoaren 
elkarguneak dira. "Bertsotan 
ikasteko" lekuak baino, sormen-
guneak dira, elkarrekin. 

Ez dago bertso-eskola bat 
beste baten berdina denik. 
Hainbat aldagai daude, 
bakoitzari ezaugarri bereziak 
ematen dizkiotenak: parte-
hartzaileen adina izan daiteke 
bat, edo kopurua… edo baita 
elkartzeko helburua bera ere. 
Aurkituko duzu bertsoaren 
mundua deskubritzera datorren 
gaztetxoz osatutako talde bat, 
jolaserako prest datozenak, 
irakasleak proposatutako 
dinamikei adi; eta, era berean, 
aurkituko duzu bertsotan 
egiteko leku bat behar duen 

heldu talde bat, autonomoa, 
gidari-lanen ardura bere 
parte-hartzaileen artean 
txandakatzen duena. 

Une honetan, Araban, 30 
bertso-eskola daude martxan: 24 
dira bertso-eskola gidatuak, hau 
da, irakasledunak (20 irakasle 

inguru ari dira jo eta ke lanean), 
eta, horiez gain, sei bertso-
eskola autonomo ere elkartzen 
dira. Panorama dinamikoa da, 
gainera: Zigoitian eta Bastidan 
bi bertso-eskola berri sortu dira 
orain gutxi. Gasteizko Amaia 
Zentroko taldeak eta Bertxilika 
bertso eskola; Gorbeialdeko 
Legutio, Aramaio, Zuia; 
Lautadako Agurain, Araia edo 
Zalduondoko taldeak; 
Kanpezu… 

Su txikiz argituta ageri zaigu 
mapa. Inprobisazioa ardatz, epe 
luzerako lana eta ikuspegia dute 
oinarri.   

Su txiki ugari

arabako bertsozale elkartea

Bertsolaritza

inProbisazioa 
ardatz, ePe 
luzerako lana eta 
ikusPegia dute 
oinarri eskolek

2019ko Arabako Eskolarteko txapelketa. ArAbAko bErtSozALE ELkArtEA

hamaika saltsa

La Viña Cadizko erdiguneko 
arrantzaleen auzo umil eta 
tradizionala da. Hantxe, 

Andaluziako folkloreko bi 
musika ezagun elkar bizi izan 
dira urteetan: flamenkoa eta 
inauterietako musika. Eta La 
Viñakoa da, hain zuzen ere, 
gure gaurko protagonista, 
David Palomar (1977). 

Umetan inauterietako 
koruetan hezitako kantaria da, 
bere belaunaldiko abeslari 
askok bezala, Camaron de la 
Islak erakarrita flamenkora 
jauzia eman zuena. Horretan 
bere aitak izan zuen ardura 
zuzena, Camaronen 
jarraitzailea izanik betirako 
markatuko zuen diskoa oparitu 
baitzion, Soy gitano (1989). 

Gaztea, pixkanaka, Cristina 
Hoyos dantzariarekin edo 
Gerardo Nuñez eta Paco 
Peñaren mailako gitarristekin 
eskarmentua lortzen hasi zen; 
2007an, Kordobako Arte 
Flamenkoaren Lehiaketa 
Nazionalean Saria irabazita, 
flamenkoaren lehen lerrora 
jauzi egiteko aukera izan zuen, 
eta 2008an, Trimilenaria bere 
lehen LPa grabatu zuen. 
Azkenean, kontratatzen zuten 
artistek ezarritako 
zorroztasunetik libratuta, 
flamenkoan aritzeko askeago, 
erosoago, mugarik gabeko 
jokaleku baten aurrean  
sentitzen hasi zen. Funtsezkoak 
ziren ezaugarri haiek Cadizko 
kantuetarako, gainerako kantu 
dramatikoak baino 

anarkikoagoak eta alaiagoak 
baitira. Hala, La Viña: Cantón 
independiente (2010) eta 
Denominación de origen (2015) 
diskoekin, bere hiriari 
eskainitako trilogia osatu zuen. 

2015ean Gasteizko XXI. 
Mendeko Flamenkoa zikloan 
haren ahotsaz gozatzeko aukera 
izan genuen lehenengoz. 
Errezitaldi txalotua izan zen, eta 
Cadizko jai-kantuen aditu 
handi bezala nabarmendu 
zuten; Mariana Cornejo edota 
Chano Lobato gerra osteko 
handien oinordeko duina. 

Martxoaren 13an, Ibañez de 
Matauko aretora itzuliko da 
Palomar, oraindik izenik ez 
duen diskoa argitaratzeke. Lan 
berri horretan, ohiko ildotik 
jarraitzea nahi dutenen 
atsekaberako, gainetik bere 
asmo sortzailea irmoki 
defendatuko duela iragarri du; 
hots, Morentek egin bezala, 
tradizioan oinarritutako musika 
garai modernoetara ekarriko 
du. Orain arte plazaratutako 
hiru singleak eta bideoklipak 
kontuan hartuta, apustu 
erradikal berria definitzen 
duten hitzak fusioa, 
bisualtasuna, kolorea eta mezu 
aldarrikatzaileak dira.

Ez dirudi ordea, larunbatean 
proposamen berria aurkeztuko 
duenik. Gitarra-jotzaile trebea 
bidaide, ziurrenik, Cadizko 
trilogiarekin saiatuko da txalo 
eta irribarreak jasotzen. 

dAvid pALomAr

David Palomar

igor muñoz
musikazalea

musika

"zorroztasunetik 
libratuta, 
flamenkoan 
aritzeko askeago 
sentitzen zen" 

Denbora-pasak

Astean behin, asmatu gertukoa

Lehiaketan parte hartu nahi baduzu, astero 
galdera berriak aurkituko dituzu:
alea.eus/lehiaketa

ALEAk lehiaketa berri bat izango du martxan 
datozen asteotan. Lehiaketa honen bidez, 
gertuko ekoizleak zein produktuak 
ezagutaraztea eta gure lurraldea hobeto 
ezagutzeko aukera eskaintzea bilatuko dugu. 
Horrenbestez, Astean behin, asmatu gertukoa 
izenburupean, ostiralero hamar galdera berri 
proposatuko ditugu.

Aste bakoitzean zehar galdera gehien 
asmatzen dituenak jasoko du aste horretako 
saria, eta berdinketarik dagoen kasuetan, 
erantzun zuzen gehien eman dituztenen artean 
zozketa bidez erabakiko da irabazlea. 

Jarraian jasotakoak izan dira azken astean 
zehar erantzun behar izan diren galderak; eta 
horiekin batera erantzunak ere eskaintzen 
dizkizugu. Aste honetako lehiaketa parte hartu 
nahi izatekotan, webgunean sartzea besterik ez 
duzu. 

1. Noiz emititzen da AleaFM irratsaioa Radio 
Vitorian?

A) AStEArtEro, 17:00EtAn

b) AStELEhEnEro, 18:00EtAn

c) igAndEro, 08:00EtAn

2. Zein udalerritan dago Marutegi jatetxea?
A) ArAiA

b) LAutAdA

c) ASpArrEnA

3. Zenbat metroko garaiera du Gorbeiak?
A) 1.280

b) 1.482

c) 1.610

4. Zenbat urte ditu Patricia Lopez Arnaiz aktoreak?
A) 39

b) 32

c) 35

5. Zein urtetan egin zuten Lluis Llachek eta Mikel 
Laboak 'Campanades a Morts' Euskal Herrian 
aurkezteko bira?

A) 1980

b) 1976

c) 1977

6. Zer antzezlan aurkeztuko dute Oihanederren 
martxoaren 14an?

A) 'kAmikAz koLEktiboA'

b) 'pAnpinA'

c) 'hAmLEt' EgokituA

7. Zein ipuin kontalarik kaleratu du 'Kandinga 
lehoia' ipuin liburua?

A) iñAki cArrEtEro

b) itziAr rEkALdE

c) boniFAcE oFogo

8. Nola du izena Kanpezuko Arrea jatetxeko 
sukaldari nagusiak?

A) EdortA LAmo

b) diEgo guErrEro

c) SEnEn gonzALEz

9. Zein urtetan sortu zen Araski Arabako 
Emakumeen Saskibaloi taldea?

A) 2001

b) 2010

c) 2012

10. Zer zioen Gasteizko Udalak salatutako Cosmic 
Tentacles estudioaren kartelak?

A) ALL cAtS ArE bEAutiFuL

b) ¡ExcAvAdorAS dE todoS LoS pAíSES, uníoS!

c) ALL pituFoS ArE bAStArdS

1.A - 2. c- 3.b - 4.A - 5.c - 6.b - 7.c - 8.A - 9.b - 10.c

Soluzioak:

Euskararen Agenda

Euskararen agenda

musikA

GAstEIz ets
'Aukera berriak' lana aurkeztuko du 
Arabako Errioxako taldeak.
Ostirala 12, 19:00etan, Principal 
antzokian.

LAUDIO xabi basterra eta egoitz 
uriarte
kultudaberria egitasmoaren barruan 
eskainiko dute kontzetua.
Ostirala 12, 19:00etan, Alberto 
Acero plazan.

GAstEIz konpost
Lehendabiziko lana aurkeztuko du 
txerra bolinagak, ruben Sanchezek, 
bingen mendizabalek eta Jon 
Aranburuk osatutako taldeak.
Larunbata 13, 18:30ean, Jimmy 
Jazz aretoan.

GAstEIz Joseba b. lenoir gang
'tenpesta' lana aurkeztuko du Joseba 
baleztenaren taldeak.
Osteguna 18, 18:00etan, Jimmy 
Jazz aretoan

AntzErkiA

GAstEIz 'Panpina'
kamikaz kolektiboaren eskutik, Erika 
olaizola aktorearekin.
Igandea 14, 19:00etan, Oihaneder 
Euskararen Etxean.

ARAMAIO 'ama-alu-lur'
bea Larrañaga eta itziar Saenz de 
ojer aktoreekin.
Osteguna 18, 19:00etan, kultur 
etxean.

hitzAldiA

GAstEIz 'etxeko landareak'
Jakoba Errekondo agronomo eta 
paisajistak bere azkeneko liburua 
aurkeztuko du.
Asteartea 16, 19:00etan, 
Oihanederren.

GAstEIz regino sorozabal 
musikariari buruzko hitzaldia
karlos turrillasen eskutik, 'zapalduen 
memoria' jardunaldien barruan.
Asteazkena 17, 18:00etan, 
gaztetxean.

hAurrAk

OKOnDO 'aniztasunetik jolastu'
norberaren izena braillez idazten 
ikasteko edota oztopo jolasetan 
aritzeko aukera izango dute 
bertaratuko direnek.
Ostirala 12, 17:30ean, kultur etxean.

GAstEIz 'abentura oihanean'
psikomotrizitate saio dibertigarria. 
4-8 urte bitartean.
Igandea 14, 17:30ean, Zabalganeko 
gizarte etxean.

GAstEIz 'musika bizi, 
musikarekin bizi'
musika saioa, jolasa eta 
esperimentazioa oinarri. 6-10 urte
Asteartea 16, 18:00etan, Aldabe 
gizarte etxean.

AMURRIO 'yogipuinak'
maite Arreseren ipuin eta yoga saioa. 
5 eta 8 urte bitartean.
Asteazkena 17, 17:00etan, 
liburutegian.

'kottoNdarrak'

OnDAtEGI 'kottondarrak' antzezlana
Anita maravillas konpainiaren eskutik, miren Larrea eta valentin raposorekin.
Larunbata 13, 19:00etan, Zigoitia aretoan.

Euskararen Agendako hitzordu 
guztiak ikusteko:

alea.eus/agenda

Arabako Foru Aldundiak eta Gasteizko Udalak diruz lagundua.

AgEnDA  Martxoaren 12tik 18ra

Irakurleen txokoa

Babestu Arabako euskarazko kazetaritza, eta 
jaso ALEA astero zure etxean (55 euro urtean). 

alea.eus/harpidetzak/

Irabazleak: 
6D ekografia Gasteizko Askabide klinikan: Itziar Perez de Viñaspre.
GoPro motako kamara bat: Patricia Olarte Pinedo.

Errigora saski bat 
Harpidetzagatik

Errigora saski bat lortu nahi al duzu? Egin 
zaitez ALEAkide eta irabazi Errigora saski 
berdea. Martxoaren 23ra bitarte harpidetzen 
bazara, Errigora saski berde bat irabazi 
dezakezu. Irabazlearen izena martxoaren 
26ko aldizkarian argitaratuko dugu.

Egin zaitez #ALEAkide 

Gorbeia zinemarako sarrera
Sarrera bikoitza

Gorbeia zinemetan, asteazkenetik ostiralera 
bitartean, edozein pelikula ikusteko sarrera 
bikoitz bat zozkatzen du ALEAk. Parte hartu 
martxoaren 16a baino lehen; hilaren18ko 
ALEAn argitaratuko dugu irabazlea.

Florida zinemarako sarrera
Sarrera bikoitza

Florida zinemetan, edozein pelikula ikusteko 
sarrera bikoitz bat zozkatzen du ALEAk. 
Parte hartu martxoaren 16a baino lehen; 
hilaren 18an ALEAn argitaratuko dugu 
irabazlearen izena.

parte hartU  www.alea.eus/zozketakzozketak




